
				এই পাতাটির মুদ্রণ সংশোধন করা প্রয়োজন। 
登〉V。 অধ্যাপক
莺 । আর এর সব চেয়ে বড় কথা এই যে আমার জীবনের সমস্ত অনুভবের মধ্যে আমি আমাকে নিবেদন করে দিয়েছিলুম এই যুগলমূর্ত্তির পদপ্রান্তে। আমার হর্ষ, আমার শোক, আমার গ্লানি, আমার পরাজয়, আমার দুঃখ, আমার লাঞ্ছনা, সমস্তই আমি চিরদিন নিবেদন করেছি এই অন্তর্য্যামীর পায়ে। আমার যিনি অন্তর্য্যামী, যিনি আমার পরম অন্তরঙ্গ, তিনি কেন যে এই রূপ নিয়েছেন আমার হৃদয়ে তা জানি না, তবু নিয়েছেন যে তা পরম সত্য ।"
স্বজাত আবার প্রশ্ন করলে—“আপনাকে ত পূজা অৰ্চনা করতে দেখি নি ।”
"স্থল পূজা আমি করি না, আমি করি হৃদয়ের মৌন পূজা । তবু স্থল পূজা কেউ করলে আমার দেখতে ভাল লাগে।”
এর পরে আর কথা চলে না। তিনজনেই রইল অনেকক্ষণ স্তব্ধ হয়ে । তারপর মুজাতা ও কানাই উভয়েই অধ্যাপককে প্রণাম করে’
চলে গেল ।
এমনি করে” কাটল অনেক দিন । তার পরে এল হঠাৎ একদিন অধ্যাপকের বিদায় নেবার পালা । কানাই ও সুজাতা এসে দাড়াল র্তার পাশে । স্থির নেত্রে তিনি দিলেন দু’জনের মাথায় হাত বুলিয়ে, চাইলেন দু’জনের দিকে দু’জনেই সে ইঙ্গিতের অর্থ বুঝল । দু’জনেই বল্লে—“আপনার অনশ্বর দেহকে আমরা প্রতিপালন করে’ চলব আমাদের সমস্ত জীবন ভরে’, যা কিছু হতে পারে এর পরিপন্থী তা আমরা কিছুতেই করব না।” ।
এর পরে কেটে গেল অনেক দিন। অধ্যাপকের বিদ্যামন্দির হ’ল স্বসংস্কৃত, মন্দির হ’ল স্থাপিত, বিগ্রহ হ’ল প্রতিষ্ঠিত । সমগ্র ভারতবর্ষে, এমন কি, ভারতবর্ষের বাহিরেও এই বিদ্যামন্দির লাভ করল তার

